
ᒥᓂᔅᑕ ᑐᙵᓱᒃᑎᑦᑎᕗᖅ ᓴᖅᑭᑎᑕᐅᓂᖏᓐᓂᒃ ᑕᕐᕆᔭᓕᐅᕐᓂᕐᒥᑦ ᓂᐅᕐᕈᑎᖃᕋᓱᐊᕐᓂᕐᒧᑦ 

ᑲᑐᔾᔨᖃᑎᒌᓂᒃ 
 

ᐃᖃᓗᐃᑦ, ᓄᓇᕗᑦ (ᒫᑦᓯ 27, 2002) - ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ ᐅᓪᓗᒥ 
ᑐᙵᓱᒃᑎᑦᑎᕗᖅ ᓴᖅᑭᑎᑕᐅᓂᖏᓐᓂᒃ ᐊᔾᔩᑦ - ᓄᓇᕗᒥ ᑐᓴᖃᑦᑕᐅᑎᓕᕆᓂᕐᒧᑦ ᑲᑐᔾᔨᖃᑎᒌᑦ ᑕᒪᓐᓇ 
ᓯᕗᒻᒧᐊᖑᑕᐅᒋᐊᒻᒪᕆᒃᑐᖅ ᓄᓇᕗᑦ ᑲᑕᒥ ᑕᕆᔭᐅᓕᐅᖃᑕᐅᔪᓐᓇᕐᓂᖏᓐᓂᒃ." 
 
"ᖁᕕᐊᓱᒃᐳᖓ ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᓚᐅᓂᖃᕈᓐᓇᓚᐅᕐᒪᑕ ᑲᑎᑎᕆᓪᓗᑎᒃ ᑕᒪᒃᑯᐊᓂᖓ 
ᐃᓚᐅᓂᖃᖅᑐᓂᒃ ᐱᕈᖅᐸᓪᓕᐊᑐᐃᓐᓇᖅᑐᓂᒃ ᑕᕐᕆᔭᐅᓕᐅᕐᓂᖅ ᓄᓇᕗᒥ ᐊᒻᒪᓗ ᓴᖅᑭᑎᑕᐅᓂᐊᖅᑐᑦ 
ᐱᐅᔪᑦ,"  ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ.  "ᓄᓇᕗᑦ ᓴᓂᕐᕙᐃᓯᒪᔪᑦ ᑮᓇᐅᔭᖅᑑᑎᒃᓴᓂᒃ ᐃᑲᔫᑎᓂᐊᖅᑐᓂᒃ 
ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪᓗ ᐱᕈᖅᐸᓪᓕᐊᓂᖓᓄᑦ ᑕᒪᓐᓇ ᐱᒻᒪᕆᐅᔪᖅ ᓇᖕᒥᓂᕆᔭᐅᓗᓂ ᓄᑖᓄᑦ 
ᑮᓇᐅᔭᓕᐅᕈᑕᓗᓂ.  ᐱᓕᕆᖃᑎᒌᖕᓂᐊᖅᑐᒍᑦ ᐃᑲᔪᖅᑎᒌᒡᓗᑕ ᑖᓐᓇᓗ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐊᓯᖏᑦ 
ᐃᕙᓪᓕᐊᑎᑕᐅᓂᖓᓂᒃ ᓄᓇᕗᒥ ᑕᕆᔭᓕᐅᕈᑎᖃᕐᓂᕐᒧᑦ ᐸᕐᓇᒍᑎᒋᔭᐅᓯᒪᓂᐊᖅᑐᑦ." 
 
ᐊᔾᔩᑦ ᑐᑭᖃᖅᑐᑦ ᐊᔾᔨᙳᐊᑦ, ᐊᔾᔩᓪᓘᓐᓃᑦ ᐃᓄᒃᑎᑐᑦ ᐊᒻᒪᓗ ᐊᖏᖃᑎᒌᒍᑕᐅᓚᐅᖅᑐᖅ ᑖᒃᑯᓄᖓ 
ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ ᐅᖃᐅᓯᖅ ᑭᒡᒐᖅᑐᐃᑦᓯᐊᕐᓂᖅᐹᖑᓂᖓᓂᒃ ᐊᔾᔨᒌᙱᑦᑐᓂᒃ 
ᑕᕆᔭᓕᐊᖑᕙᒃᑐᓂᒃ ᓄᓇᕗᒥ. 
 
ᐊᖓᔪᖅᑳᖓᑦ ᑖᒃᑯᐊ ᑲᑐᔾᔨᖃᑎᒌᑦ, ᖃᐅᔨᒪᔭᐅᔪᖅ ᑕᕐᕆᔭᓕᐅᖅᑎᒻᒪᕆᒃ ᔮᓐ ᕼᐃᐅᔅᑕᓐ, ᐅᖃᓚᐅᖅᑐᖅ 
ᑖᒃᑯᐊ ᓴᖅᑭᑎᑕᐅᓂᖏᑦ ᐃᑲᔫᑎᓂᐊᖅᑐᑦ ᓄᓇᓄᑦ ᐃᓚᓂᖓᓂᒃ ᑲᓇᑕᒥ ᐱᒻᒪᕆᐅᓂᖅᐹᖑᖃᑕᐅᔪᖅ 
ᑕᕆᔭᓕᐅᕐᓂᕐᒧᑦ ᓂᐅᕐᕈᑎᖃᕐᓂᖅ.  ᐊᑯᓂᒧᑦ ᐃᑲᔫᑎᓂᐊᖅᑐᑦ ᑐᓴᖅᑕᐅᑎᓪᓗᒋᑦ ᐅᓂᒃᑳᖅᑐᐊᕗᑦ 
ᓄᓇᕐᔪᐊᓄᑦ, ᑕᒪᓐᓇ ᓯᐊᒻᒪᒍᑕᐅᓂᐊᕐᒪᑦ ᐃᓕᖅᑯᓯᑦᑎᓐᓄᑦ ᐊᒻᒪᓗ ᓇᖕᒥᓂᖅ ᒪᑭᒪᔪᓐᓇᕐᓗᓂ." 
 
ᑖᒃᑯᐊ ᑲᑐᔾᔨᖃᑎᒌᑦ ᓴᖅᑭᑕᐅᓚᐅᖅᑐᑦ ᑭᒡᒐᖅᑐᐃᖁᓪᓗᒋᑦ ᐊᑕᐅᓯᕐᒧᑦ ᓂᐱᖃᖅᑎᑕᐅᓗᑎᒃ ᑕᒪᒃᑯᐊ 
ᑕᕆᔭᓕᐅᕐᓂᕐᒥᑦ ᐱᓕᕆᐊᖃᖅᐸᒃᑐᑦ, ᑏᕕᒃᑯᑦ ᐊᒻᒪᓗ ᓄᑖᓂᒃ ᑐᓴᖃᑦᑕᐅᑎᓕᕆᔾᔪᑎᓂᒃ ᓄᓇᕗᒥ.  
ᐊᔪᕐᓇᖏᓐᓂᖅᓴᐅᓕᕈᑕᐅᓂᐊᖅᑐᖅ ᐊᔾᔨᓕᐅᕆᔩᑦ ᑎᒍᓯᔪᓐᓇᕐᓂᖏᓐᓂᒃ ᐊᔾᔨᒌᙱᑦᑐᓂᒃ 
ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ ᐊᒥᓱᕈᖅᑎᑦᓯᓂᕐᒧᑦ ᐊᒻᒪᓗ ᐃᓕᓐᓂᐊᖅᑎᑦᓯᓂᕐᒧᑦ.  ᑲᑎᒪᔩᑦ ᐃᓚᖃᖅᑐᑦ 
ᑕᒪᒃᑯᓂᖓ ᐃᓚᐅᓂᖃᖅᑐᓂᒃ ᓈᓚᐅᓯᕆᓂᕐᒧᑦ, ᑕᕆᔭᓕᐅᕐᓂᕐᒧᑦ, ᑕᓚᕖᓴᓕᕆᔨᓄᑦ, ᖃᕆᓴᐅᔭᒃᑯᑦ 
ᑐᑭᓯᒋᐊᕈᑎᒃᓴᖃᖅᑎᑦᑎᔨᓂᒃ ᐊᒻᒪᓗ ᐊᓯᖏᓐᓂᒃ ᓄᑖᓂᒃ ᑐᓴᖃᑦᑕᐅᑎᓕᕆᔾᔪᑎᓂᒃ.  ᑕᒪᒃᑯᐊᓕᒫᑦ 
ᐱᓕᕆᐊᖃᖅᑐᑦ ᑕᒪᑐᒥᖓ ᑕᕐᕆᔭᓕᐅᕐᓂᕐᒥᑦ ᐃᓚᓕᐅᑎᖁᔭᐅᕗᑦ. 
 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖄᓚᕕᒋᓗᒍ: 
ᓯᐅᕆ ᒪᒃᓖᓐ 
ᓄᓇᕗᑦ ᒐᕙᒪᖏᓐᓂ 
 ᑐᓴᖃᑦᑕᐅᑎᓕᕆᔩᑦ 
ᐅᖃᓘᑖ:  (867) 976-6044 

